
SINOPSIS 

Kajian ini dijalankan bagi mengenal pasti rekacorak yang terdapat dalam tenunan songket 

di Kelantan. Kajian ini juga bertujuan untuk melihat secara lcbih terperinci motif-motif 

yang serimg terdapat pada rekacorak tenunan songket. Dalam melakukan kajian ini, kaedah 

penyelidikan perpustakaan, internet dan temuramah seramai 7 orang penenun songket, T 

orang yang merekacorak motif songket di atas kertas graf, 1 orang yang mahir dalam 

proses menyolek bunga butang dan 4 orang pekerja separuh mahir telah dilakukan untuk 

memperolehi maklumat. Lokasi kajian ini tertumpu di sekitar Kampung Penambang. Kota 

Bharu. Kelantan. Hasil keputusan kajian menunjukkan bahawa terdapatnya perbezaan 

rekacorak antara rekacorak bunga penuh dengan bunga bertabur pada tenunan songket di 

Kelantan Rekacorak bunga penuh banyak mendapat sambutan dari orang ramai dan 

peminat-peminat seni berbanding dengan rekacorak bunga bertabur. Gabungan motif-motif 

yang padat menambahkan lagi kehalusan buatannya. Penggunaan kain tenunan songket 

telah dipelbagaikan seiring dengan arus permodenan. 

